
Врз основа на член 125, 126, 127, 128 и 129 од Законот за игрите на среќа и забавните игри 
(„Службен весник на Република Македонија“ бр.24/11, 51/2011, 148/11, 74/12, 171/12, 27/14, 
139/14, 61/15, 154/15, 23/16, 178/16 и „Службен весник на Република Северна Македонија“ 
бр.251/22 и 168/24), организаторот Друштво за внатрешна и надворешна трговија ГОРЕЊЕ 
ДООЕЛ Скопје, со седиште на бул. 8-ми Септември бр. 18 лок. 10, 1000 Скопје, Р. Македонија, 
регистрирано во Централниот регистар на Република Македонија под матичен број: 4242319, 
даночен број: 4030991132016, на ден 16.02.2026 година донесува: 
  
 

ОФИЦИЈАЛНИ ПРАВИЛА ЗА НАГРАДНА ИГРА  
„Патуваме во Мексико!” 

 
(во понатамошниот текст: „Правила“) 

 
Воведни одредби 

 
Овие Правила ја уредуваат подготовката на наградната игра наречена „Патуваме во Мексико!” 
(во натамошниот текст: „Наградна игра“). Овие Правила содржат одредби за организаторот на 
Наградната игра, начинот на организирање на Наградната игра, наградниот фонд, условите за 
учество, известувањето на учесниците во играта, одговорностите на организаторот кон 
учесниците во играта, како и други прашања кои се важни за подготовка на наградната игра, а во 
согласност со важечките прописи на Република Македонија. 
 
 

ОРГАНИЗАТОР НА НАГРАДНАТА ИГРА 
 

Член 1. 
 
Огранизатор на Наградната игра е ГОРЕЊЕ ДООЕЛ СКОПЈЕ, со седиште на бул. 8-ми 
Септември бр. 18 лок. 10, 1000 Скопје, Р. Македонија, регистрирано во Централниот регистар на 
Република Македонија под матичен број: 4242319, даночен број: 4030991132016 (оттука натаму 
„Организатор“). 
 

ИМЕ НА НАГРАДНАТА ИГРА 

Член 2. 
 

Име на наградната игра е „Патуваме во Мексико!” 
 

ВРЕМЕТРАЕЊЕ НА НАГРАДНАТА ИГРА 

Член 3 

Наградната игра Патуваме во Мексико!” ќе трае 41 ден, започнувајќи од 18.03.2026 година во 
00:00:01 часот, до 27.04.2026 година во 23:59:59 часот. 

МЕСТО НА ОДРЖУВАЊЕ НА НАГРАДНАТА ИГРА 

Член 4 

Наградната игра се организира и се спроведува на целата територија на Република Северна 
Македонија. 

ЦЕЛ НА НАГРАДНАТА ИГРА 

Член 5. 
 
Целта на организирање на Наградната игра е рекламирање на апаратите од Горење и Хајсенс 
во сите малопродажни објекти низ Република Северна Македонија (во кои се продаваат овие 
апарати). 

ПРАВО НА УЧЕСТВО 

Член 6. 
 

Право на учество во наградната игра имаат сите физички лица со навршени 18 години, жители 
на Република Северна Македонија (во понатамошниот текст „Учесници“), со постојано место на 
живеење во Република Северна Македонија, кои ги прифаќаат условите на овие Правила: 
учесниците кои за време на наградната игра ќе купат минимум еден апарат од брендовите 
Горење или Хајсенс во минимален износ од 15.000 денари во времетраењето на наградната игра, 
ќе го пополнат формуларот и ја прикачат фискалната сметка на веб страната mk.hisense.com. 
 
Учесниците во наградната игра ќе можат да пополнат формулар во времетраење на наградната 
игра, односно од 18.03.2026 година во 00:00:01 часот, до 27.04.2026 година во 23:59:59 часот. Со 
учеството во наградната игра, учесниците потврдуваат дека се целосно запознаени со одредбите 
на овие Правила и ја изразуваат својата согласност за прифаќање на истите. 
 
Организаторот не е одговорен за какви било дополнителни трошоци и непријатности настанати 
поради непочитување на роковите и термините од страна на наградениот добитник. 

Доколку добитникот не ја подигне наградата во предвидениот рок или писмено се откаже од 
истата, се смета дека се откажал од правото на наградата и го губи правото на истата, без право 
на надомест. Во таков случај, организаторот постапува согласно одредбите од овој Правилник. 

За користење на наградата која вклучува патување во странство, добитникот е должен да 
поседува важечка патна исправа (пасош) со рок на важност кој не истекува пократко од 6 (шест) 
месеци од денот на планираното враќање од патувањето, согласно правилата за влез и престој 
во државата на дестинација. 
 
Добитникот е единствено одговорен за обезбедување на валидна патна исправа, како и за 
исполнување на сите услови за влез во државата на патување (вклучително и виза, дозволи, 
здравствени или други документи). 
 
Организаторот не сноси одговорност доколку добитникот не може да ја реализира наградата 
поради неисполнување на условите поврзани со патната исправа или други законски барања за 
патување. Во таков случај, добитникот го губи правото на наградата, без право на надомест. 
 
Доколку добитникот на наградата е делумно или целосно лишен од деловната способноста, 
наградата ќе ја добие во негово име законски застапник, старател или привремен старател (во 

понатамошниот текст: Претставник), по потпишувањето на изјава со која организаторот се 
ослободува од каква било одговорност што може да настане во врска со доделувањето и 
реализацијата на наградата, како и од исплата на штети или барања за било каква природа 
поврзана со тоа. Својството на претставник се докажува со важечка оригинална документација 
(на пример, одлука за продолжување на родителски права, назначување на старател итн.). 
организаторот го задржува правото, по своја проценка, да ги провери горенаведените факти и да 
побара доставување на дополнителна документација со цел да се утврди статусот на 
претставникот. 
 

НАЧИН НА УЧЕСТВО ВО НАГРАДНАТА ИГРА 

Член 7 

Во наградната игра „Патуваме во Мексико!” може да се учествува преку пополнување на 
формуларот објавен на веб-страницата на Хајсенс (mk.hisense.com). 
 
Учесниците кои ги исполнуваат условите за учество се должни да се регистрираат преку 
официјалната веб-страница на Хајсенс (mk.hisense.com). 
 
Регистрацијата значи: 

• внесување лични податоци, 
• внесување и поднесување на фискална сметка или фактура, 
• прифаќање на овој Правилник и политиката за приватност. 

 
Регистрираниот учесник може лично да учествува во натпреварувачкиот дел од Играта или да 
регистрира друго возрасно лице кое ќе учествува во изведувањето на пенали во негово име. 
Независно од можноста за учество преку назначен претставник во натпреварувачкиот дел, 
носител на правото на награда е исклучиво регистрираниот учесник кој го извршил купувањето и 
ја извршил регистрацијата. Регистрираниот учесник, во случај да биде прогласен за добитник, 
мора лично да ја користи наградата (патувањето), односно не е дозволено пренесување на 
правото на користење на наградата на друго лице.  
 
Учесниците во Наградната игра се должни да испратат скенирана фискална сметка/фактура или 
слика од фискалната сметка/фактурата при пријавувањето на веб-страницата на Хајсенс 
(mk.hisense.com) како доказ за исполнување на условите од став 1 на овој член од Правилата. 
 
Секој учесник во наградната игра е должен фискалната сметка/фактурата за купените производи 
да ја чува до подигнувањето на потенцијалната награда, како услов за да ја добие наградата.  
Едно лице може да учествува во наградната игра само еднаш. Секоја фискална сметка/фактура 
може да се користи само еднаш, без оглед на бројот на Горење или Хајсенс производи 
евидентирани на истата. 

Сите регистрации кои ќе бидат испратени во периодот од 18.03.2026 година од 00:00:01 часот до 
27.04.2026 година до 23:59:59 часот учествуваат во наградната игра, додека сите регистрации 
кои ќе бидат испратени пред започнувањето на наградната игра (пред 00:00:01 часот на 
18.03.2026 година), како и сите регистрации кои ќе бидат испратени по завршувањето на 
наградната игра (по 27.04.2026 година по 23:59:59 часот), нема да учествуваат во извлекувањата 
на наградната игра. 

Валидни ќе бидат само фискалните сметки/фактури кои се издадени во периодот на 
времетраењето на Наградната игра согласно член 3 од овој правилник. 

Сите испратени фискални сметки/фактури преку формуларот за регистрација, ќе бидат 
верификувани од страна на организаторот на наградната игра преку посебен контакт центар. По 
верификувањето, секој учесник во наградната игра ќе добие повратен одговор.  

Повратните одговори се следните: 

• Кога учесникот праќа регистрација, системот испраќа автоматска порака дека е примена 
регистрацијата и дека ќе биде процесирана во системот. 

• По ревидирање на примената регистрација, доколку учесникот испратил целосна/точна 
регистрација (број на фискалната сметка/фактура, датум (ден, месец) и време на 
купување напишано на фискалната сметка/фактурата (час,минута), Горење и Хајсенс 
апарати во минимален износ од 15.000 денари, се испраќа одговор дека испраќачот е 
регистриран за учество во наградната игра и дека треба да ја чува фискалната 
сметка/фактурата за доказ доколку добие награда. 

• По ревидирање на примената регистрација, доколку учесникот испратил регистрација во 
која не се соодветни датумот на фискалната сметка/фактурата и/или минималнот износ 
од 15.000 денари за купени Горење или Хајсенс апарати, се испраќа одговор дека 
испратената регистрација не е валидна. 

• Доколку бидат испратени податоци со претходно испратен број на издавање на 
фискалната сметка/фактурата, датумот (ден, месец) и времето на купување напишано 
на фискалната сметка/фактурата (час, минута), се испраќа одговор дека испратената 
фискална сметка е веќе искористена. 

• Доколку биде испратена регистрација во периодот пред почетокот на наградната игра, 
се испраќа одговор на на лицето што се обидело да се регистрира, дека наградната 
игра сè уште не е започната. 

• Доколку биде испратена регистрација во периодот по завршувањето на наградната 
игра, се испраќа одговор дека наградната игра е завршена. 

 

ЗАБРАНА ЗА УЧЕСТВО ВО НАГРАДНАТА ИГРА 

Член 8 

Во наградната игра не смеат да учествуваат физички лица вклучени во организацијата, 
подготовката и изведувањето на наградната игра, вработени кај организаторот, како и членовите 
на нивните потесни семејства (сопрузи односно вонбрачни партнери, или партнери од 
регистрирана истополова партнерска заедница, деца и посвоеници, внуци, браќа, сестри и 
родители или старатели на некој вработен). Секоја ваква пријава ќе се смета за невалидна. 
 
 

ЗАПОЗНАВАЊЕ НА УЧЕСНИЦИТЕ СО ПРАВИЛАТА НА НАГРАДНАТА ИГРА 

Член 9 

Пред почетокот на наградната игра, а по добивање на согласнот од Министерство за финансии, 
Организаторот ќе ја објави наградната игра и ќе ги информира потенцијалните учесници за 
правилата, наградниот фонд, времетраењето и условите за учество. 

Информациите за наградната игра, вклучително и Правилникот, ќе бидат јавно достапни на 
официјалната веб-страница на Организаторот, како и преку неговите официјални профили на 
социјалните мрежи. 
 
Дополнително, известување за наградната игра и за начинот на учество ќе се врши и преку 
промотивни и рекламни материјали, вклучувајќи, но не ограничувајќи се на: 

• материјали изложени во малопродажните објекти во кои се продаваат производи од 
брендовите Gorenje и Hisense (лифлети, постери, воблери и слично); 

• дигитални канали и интернет огласување; 
• директен маркетинг и други форми на рекламирање; 
• адвертајзинг преку електронски и традиционални медиуми (телевизија, радио), 

надворешно огласување (билборди, дигитални билборди и слично), како и други форми 
на платено рекламирање; 

• ПР објави и медиумски соопштенија во печатени и електронски медиуми, како и на 
информативни интернет-портали. 

 
Промотивните материјали ќе содржат основни информации за наградната игра и упатување кон 
местото каде што Правилникот е целосно објавен и достапен за јавноста. 
 

НАГРАДЕН ФОНД 

Член 10 

Наградната игра располага со следниот награден фонт: 

• Патување во Мексико за две лица за присуство на отворањето на Светското првенство 
во фудбал на 11 јуни 2026 година. 

Наградата вклучува: 

• Билети за натпреварот на отварањето на Светското првенство во фудбал 2026 година со 
поединечна вредност од 1.705 долари, односно 88.678 денари (вкупен износ од 177.356 
денари), пресметано според курсната листа на Народната банка на Република Северна 
Македонија на ден 16.02.2026 година, 1 долар = 52,0106 денари (два билети за еден 
добитник). 

• Организирано патување преку туристичка агенција во вредност од 452.600 денари кое ќе 
вклучува: 

o Авионски превоз на релација Скопје – Мексико Сити – Скопје (два билети)  
o Хотелско сместување во двокреветна соба во Мексико сити (хотелското 

сместување вклучува од 3-5 ноќевања, во зависнот од достапните авионски 
летови при обезбедување на билетите од страна на агенцијата) 

o Виза за две лица за влез во Мексико со вклучено посредување и трансфер на 
релација Скопје-Белград-Скопје при обезбедување на визите. 

o Трансфер аеродром-хотел-аеродром во Мексико Сити  
o Патничко осигурување 

Вкупниот износ од 629.956 денари Горење Дооел Скопје ќе го обезбеди од сопствени средства. 

Добиената награда не може да се замени за пари, други награди или услуги. 

Доколку добитникот не поседува валидна фискална сметка во оригинал (копија на фискална 
сметка од продажен објект или извод од УЈП ќе се смета за невалидна), наградата ќе се додели 
на резервниот добитник. Доколку и резервниот добитник не поседува валидна фискална сметка 
и/или не ги исполнува барањата од овие Правила, соодветната награда нема да се додели. 

Фискалната сметка/фактурата треба да се чува како доказ за купениот производ и прикаже при 
подигање на наградата. Податоците во приложената фискална сметка/фактура треба да 
соодветствуваат со податоците испратени при регистрацијата. 

Организаторот нема да сноси никаква одговорност за пораките што не ги содржат потребните 
информации и истите нема да бидат земени во предвид како валидни. 

Изборот на добитник на наградата ќе го контролира комисија составена од три члена вработени 
кај организаторот. Комисијата води записник во текот на натпреварот. 

 

ПОСТАПКА ЗА УТВРДУВАЊЕ НА ДОБИТНИКОТ НА НАГРАДАТА 

Член 11 

Наградната игра „Патуваме во Мексико!” започнува на 18.03.2026 година во 00:00:01 часот и 
трае до 27.04.2026 година во 23:59:59 часот. 

Постапката за утврдување на добитникот се спроведува согласно следните фази: 

1. Квалификација (право на учество) и регистрација на учесници 

Право на учество во наградната игра имаат сите физички лица кои во периодот од 18.03.2026 до 
27.04.2026 година ќе извршат купување на производ од брендовите Gorenje или Hisense, во 
минимален износ од 15.000 денари (со вклучен ДДВ), и за истото ќе поседуваат важечка 
фискална сметка/фактура издадена во согласност со позитивните законски прописи на 
Република Северна Македонија. 

Важечката фискална сметка/фактурата претставува задолжителен услов за стекнување право на 
регистрација и учество во наградната игра, како и за учество во финалниот натпревар 
(изведување пенали). 

Секое лице кое ги исполнува условите за квалификација е должно да изврши електронска 
регистрација преку официјалната веб-страница на Hisense (mk.hisense.com), во делот наменет 
за наградната игра. 

При регистрацијата, учесникот е должен да ги пополни сите задолжителни полиња наведени во 
регистрациската форма и да ги внесе податоците од фискалната сметка/фактурата. Учесникот 
може лично да учествува во натпреварувачкиот дел од Натпреварот или да регистрира друго 
возрасно лице кое ќе учествува во изведувањето на пенали во негово име. Независно од 
можноста за учество преку назначен претставник во натпреварувачкиот дел, носител на правото 
на наградата е исклучиво регистрираниот учесник кој го извршил купувањето и ја извршил 
регистрацијата.  

Непотполна, неточна или невалидна регистрација нема да биде земена предвид. 

2. Натпреварувачки дел – квалификациски круг 

Секој уредно регистриран учесник стекнува право на учество во натпреварувачкиот дел. 

Квалификацискиот круг ќе се одржи на 29.04.2026 година со почеток во 18:00 часот, на 
фудбалското игралиште на ФК Локомотива Скопје во Скопје (до Арена Борис Трајковски), при 
што сите учесници се должни да пристигнат најмалку 30 минути пред предвидениот почеток 
заради регистрација и потврда на учество.  

Организаторот го задржува правото да изврши соодветна организациска распределба на 
учесниците согласно бројот на пријавени лица и временските услови на денот на одржување на 
настанот. 

Натпреварувачкиот дел се состои од изведување пенали кон специјално поставена цел со 
означени зони за бодување. Бодовите се утврдуваат согласно однапред дефиниран систем на 
бодување. Двајцата учесници со најголем број освоени поени се пласираат во финалниот круг. 

Во случај на поголем број учесници, организаторот има право да организира паралелни позиции 
со повеќе мети, со цел обезбедување ефикасност и навремена реализација на натпреварот, без 
тоа да влијае врз рамноправноста и еднаквите услови за сите учесници. 

3. Финален натпревар и утврдување на добитник 

Двајцата финалисти изведуваат пенали според правилата на фудбалската игра против однапред 
одредена јавна личност или професионален голман.  

На натпреварот ќе присуствува судија одговорен за легитимноста на натпреварот, кој ја 
надгледува правилната примена на правилата, ги евидентира резултатите и ги потврдува 
конечните резултати со цел доделување на наградата. 

Финалниот натпревар се спроведува помеѓу двајцата финалисти, кои изведуваат пенали 
согласно правилата на фудбалската игра, против однапред одредена јавна личност или 
професионален голман, определен од страна на организаторот. 

Натпреварот се одвива во присуство на судија назначен од организаторот, кој е одговорен за: 

• надгледување на регуларноста на натпреварот; 
• обезбедување на правилна примена на утврдените правила; 
• евидентирање на резултатите; 
• утврдување и потврдување на конечните резултати. 

По завршување на финалниот натпревар, судијата го потврдува победникот, по што се 
пристапува кон официјално доделување на наградата, во согласност со овој Правилник. 

Организаторот го задржува правото, во зависност од бројот на пријавени и квалификувани 
учесници, како и од организациски, технички или безбедносни причини, да изврши измена на 
локацијата, времето на почеток, концептот, форматот и динамиката на спроведување на 
натпреварот. 

Измените може да се однесуваат на бројот на кругови, начинот на квалификација, бројот на 
обиди, начинот на бодување, времетраењето на настанот, како и други организациски аспекти, 
при што организаторот е должен да обезбеди рамноправност и еднакви услови за сите учесници. 

Секоја измена нема да влијае врз видот и вредноста на наградата утврдена со овој Правилник. 
Организаторот ќе ги информира учесниците за евентуалните измени навремено, преку 
официјалните комуникациски канали наведени во Правилникот. 

 

ДОБИТНИК НА НАГРАДАТА И НАЧИН НА ПОДИГНУВАЊЕ НА ИСТАТА 

Член 12 

Добитник на наградата е учесникот кој, согласно постапката утврдена во овој Правилник, ќе освои 
најголем број поени во финалниот натпревар и чиј резултат ќе биде потврден од страна на 
назначениот судија. 

По завршување на финалниот натпревар, добитникот се прогласува јавно на местото на 
одржување на настанот. Организаторот има право дополнително да го објави името и презимето 
на добитникот на официјалната веб-страница (mk.hisense.com), како и на други комуникациски 
канали на Горење и Хајсенс, во согласност со важечките прописи за заштита на личните 
податоци. 

После прогласување на добитникот на наградата, организаторот има право да изврши проверка 
на исполнетоста на условите за учество, вклучително и: 

• проверка на оригиналната фискална сметка/фактура; 
• проверка на личен документ за идентификација (име, презиме, адреса и идентификација 

со лична карта); 
• проверка на точноста на податоците внесени при регистрацијата. 

Добитникот е должен да се идентификува со документ за лична идентификација, и да ја достави 
на увид фискалната сметка/фактурата со која учествувал во наградната игра. 

Дополнително се прави увид во фискалната сметка и се проверува дали бројот на фискалната 
сметка и времето на купување назначени во фискалната сметка се поклопуваат со испратениот 
формулар за регистрација со кој добитникот учествувал во играта како и дали на фискалната 
сметка/фактурата е исполнет условот за учество во играта т.е да има купено Горење или Хајсенс 
производи во минимумален износ од 15.000 денари. 

Доколку се исполнети условите од наградната игра се потпишува изјава/записник кој треба, 
меѓудругото да содржи опис на наградата, податоци за лицето кое ја добива наградата (име, 
презиме, адреса и единствен матичен број поради исплата на персонален данок на доход) и 
потпис на добитникот (победникот во играта). 

Доколку се утврди дека добитникот не ги исполнува условите утврдени со овој Правилник или 
доставил неточни/невалидни податоци, го губи правото на наградата, при што организаторот има 
право да прогласи нов добитник согласно рангирањето од финалниот натпревар. 

Добитникот е должен да ја подигне наградата во рок од 30 (триесет) дена од денот на 
објавувањето, од просториите на организаторот. 

Бидејќи наградата претставува патување во странство, организаторот ќе го извести добитникот 
писмено или по електронски пат за сите релевантни детали поврзани со реализацијата (термини, 
начин на користење, потребна документација и слично). 

http://mk.hisense.com/

За користење на наградата, добитникот е должен да поседува важечка патна исправа (пасош) со 
рок на важност кој не истекува пократко од 6 (шест) месеци од денот на планираното враќање од 
патувањето, согласно правилата за влез и престој во државата на дестинација. 

Добитникот е единствено одговорен за навремено обезбедување и доставување на целокупната 
потребна документација за виза за Мексико (вклучително, но не ограничувајќи се на: формулари, 
фотографии, потврди, изводи, изјави и други документи согласно важечките прописи).  

Организаторот не сноси одговорност за неточни, нецелосни или ненавремено доставени 
документи од страна на добитникот, ниту за евентуално одбивање на барањето за виза од страна 
на надлежните органи. Сите последици што би произлегле од недобивање или ненавремено 
добивање на визата, поради пропуст или непостапување на добитникот, паѓаат на товар на 
добитникот. 

Организаторот не е одговорен за какви било дополнителни трошоци и непријатности настанати 
поради непочитување на роковите и термините од страна на наградениот добитник. 

Доколку добитникот не ја подигне наградата во предвидениот рок или писмено се откаже од 
истата, се смета дека се откажал од правото на наградата и го губи правото на истата, без право 
на надомест. Во таков случај, организаторот постапува согласно одредбите од овој Правилник. 

ДАНОЧНИ ОБВРСКИ НА ДОБИТНИКОТ НА НАГРАДАТА 

Член 13 

Организаторот е одговорен за сите даноци, надоместоци и одговорности поврзани со наградите 
вклучувајќи го и персоналниот данок на доход. 

ПРИГОВОРИ НА УЧЕСНИЦИТЕ 

Член 14 

Незадоволниот учесник има право да поднесе писмен приговор до организаторот на наградната 
игра, во рок од 3 (три) дена од денот на објавување на добитникот и тоа на адреса бул. 8-ми 
септември бр. 18 лок. 10, 1000 Скопје. 

Организаторот е должен писмено да одговори на приговорот во рок од 3 (три) дена од приемот 
на истиот. 

ОДГОВОРНОСТ 

Член 15 

Потенцијалниот учесник во оваа наградна игра разбира и се согласува дека учествува во 
наградната игра на свој сопствен ризик. 

Организаторот не одговара за евентуалните штети причинети во текот или во врска со учеството 
во наградната игра. 

Организаторот не одговара во случај кога добиената награда не може да биде дадена или 
искористена поради неможност потенцијалниот добитник да се јави и да ја добие наградата во 
определените рокови или поради други технички или правни пречки поврзани со конкретниот 

добитник и поради околности предизвикани од виша сила, нормативни или законски 
ограничувања или други околности. 

Добитникот изрично прифаќа дека организаторот не е одговорен доколку организаторот на FIFA 
WORLD CUP 2026 промени било кој дел од дефинираната награда (место на натпреварот, време 
итн.). Организаторот ќе стори сé што е разумно во неговата моќ, во тој случај наградите да бидат 
реализирани најблиску до наградите што се дефинирани во овие Правила.  
 

ПРЕСТАНОК НА ОБВРСКИТЕ 

Член 16 

Од моментот на преземање на наградата, престануваат сите обврски на организаторот кон 
добитникот на наградата. 

ПРЕКИН НА НАГРАДНАТА ИГРА 

Член 17 

Наградната игра може да се прекине само во случај ако настапат околности за кои организаторот 
на наградната игра не е одговорен, односно ако постојат околности кои организаторот не можел 
да ги спречи, отстрани или избегне согласно член 9 од Законот за игри на среќа и забавни игри и 
по согласност и известување од страна на Министерството за финансии. Учесниците во 
наградната игра за прекинот на наградната игра ќе бидат известени по електронски пат или преку 
друг јавен медиум. 

СОГЛАСНОСТ И СОБИРАЊЕ, ОБРАБОТУВАЊЕ И ЗАЧУВУВАЊЕ НА ЛИЧНИ ПОДАТОЦИ 

Член 18 

Во согласност со Правилата, односно со испраќање на пополнет формулар на mk.hisense.com, 
учесникот се согласува неговите лични податоци да бидат обработувани од страна на 
организаторот и/или лице ангажирано од страна на организаторот, a со цел за учество во 
наградната игра. 

Во согласност со Правилата, доколку учесникот е добитник на главната награда предмет на оваа 
наградна игра, истиот се согласува неговите лични податоци да бидат обработувани со цел 
остварување на легитимни цели односно законски обврски (име и презиме, адреса на живеење 
со улица и број, место и општина, место на престој и ЕМБГ за доделување односно испорака на 
добиената награда). 

Ова вклучува собирање, евидентирање, организирање, чување, приспособување или промена, 
повлекување, консултирање, употреба, откривање преку пренесување, објавување или на друг 
начин правење достапни, изедначување, комбинирање, блокирање, бришење или уништување 
на личните податоци. Обработката и преносот на податоци од страна на организаторот и/или 
лице ангажирано од страна на организаторот е со цел да се оствари промоција на производите 
и услугите кои се предмет на оваа активност односно полесно да се реализира и обработи секој 
учесник индивидуално во наградната игра во согласност со овие Правила.  

Со учество во наградната игра, учесникот дава согласност неговите лични податоци да можат да 
се обработуваат и користат за маркетинг цели (директен маркетинг) односно промоција на 
производите и услугите предмет на оваа наградна игра. 

Со учество во наградната игра, учесникот може да даде и согласност да биде фотографиран и 
снимен, а неговите фотографии и снимен материјал да се обработуваат за целите на наградната 
игра и истите да се објавуваат на медиуми (пишани, електронски, телевизија и др.), но и за цели 
на вршење директен маркетинг на производите и услугите на сите поврзани друштва со 
организаторот. 

Личните податоци ќе бидат споделени со трета страна единствено за предмет и цели 
компатибилни на наградната игра односно со страна чие што учество во наградната игра е 
неизбежно (на пример, компанија која ги испорачува наградите). 

Врз основа на оваа согласност, а доколку не постои друг законски основ, податоците ќе се чуваат 
согласно Законот за заштита на лични податоци и другите позитивни прописи во РМ во рок кој е 
неопходен за исполнување на сите цели и обврски од оваа наградна игра, но не подого од 30 
дена по истек на последниот ден за испорака на наградите до добитниците. 

Организаторот се обврзува дека по исполнувањето на целите на наградната игра односно 
завршување на сите активности предвидени со овие Правила, согласно прописите за заштита на 
личните податоци во Република Северна Македонија, ќе пристапи кон уништување на личните 
податоци за кои нема законски или друг основ за натамошна обработка и чување. 

Секој учесник има право во секое време да се обрати до организаторот на наградната игра и да 
ја повлече согласноста за обработка на неговите лични податоци за цел на директен маркетинг, 
наведувајќи ги притоа неговите лични податоци неопходни за идентификација на субјектот. 
Доколку лицето не ги наведе соодветните лични податоци од претходниот став, односно истото 
не може да се идентификува, неговото барање нема да се спроведе. 

Учесниците имаат право во секој момент да побараат нивните лични податоци да бидат 
избришани или да побараат корекција на неточни податоци, како и да побараат информација од 
организаторот на наградната игра во врска со обработката на нивните лични податоци. 

Организаторот нема да ги употребува личните информации за никаква друга цел, освен за 
потребите на наградната игра. Исклучок се само податоците на корисниците кои ќе пристапат на 
мејлинг листата за добивање на билтен на веб страницата на Хајсенс Македонија, за чиешто 
користење важат Правилата и условите за користење како што се наведени на веб страницата 
mk.hisense.com. 

Личните податоци ќе бидат споделени со трета страна чие што учество во наградната игра е 
неизбежно, кои се обврзуваат да ги чуваат и обработуваат овие податоци согласно законот. 

ЗАВРШНИ ОДРЕДБИ 

Член 19 

Учесникот кој учествува во наградната игра ги прифаќа правата и обврските кои произлегуваат 
од Правилата на наградната игра. Правилата на наградната игра ги пропишува организаторот на 
наградната игра, а истите се применуваат по добиената согласност која ја дава Министерството 
за финансии на РСМ.  

Правилата на наградната игра, со цел запознавање на потенцијалните учесници на истата, ќе 
бидат објавени јавно на веб страницатa (mk.hisense.com) пред почетокот на наградната игра. За 
начинот на учество во наградната игра ќе се презентира преку објави на официјални профили на 
социјалните мрежи на организаторот, но и преку промотивни и рекламни материјали, вклучувајќи, 
но не ограничувајќи се на: материјали изложени во малопродажните објекти во кои се продаваат 
производи од брендовите Gorenje и Hisense, дигитални канали и интернет огласување, директен 
маркетинг, адвертајзинг преку електронски и традиционални медиуми, ПР објави и медиумски 
соопштенија и слично. Учесниците зa сите дополнителни информации ќе можат да се јават и на 
инфо телефонскиот број на организаторот на наградната игра 02/3088-150 секој работен ден од 
понеделник до петок во работно време од 08:00-16:00 часот. 

 

РАЗРЕШУВАЊЕ НА ЕВЕНТУАЛНИ СПОРОВИ 

Член 20 

Договорните страни се согласни сите спорови кои ќе произлезат од наградната игра да се решат 
спогодбено, а во спротивно надлежен е Основниот граѓански суд во Скопје.  

По истекот на овој рок, организаторот нема да биде должен да ја предаде наградата на 
добитникот и се ослободува од сите обврски кон него. Официјалното прифаќање на награда 
надвор од овој рок или на друг начин ќе биде можно само ако за тоа постои експлицитен договор 
помеѓу победникот и организаторот. 
 
Добитникот може да одбие да ја прифати наградата. Доколку победникот одбие да ја прифати 
наградата, организаторот се ослободува од сите обврски кон него по основ на оваа наградна 
игра. Во исто време, организаторот го стекнува правото да располага со наградата за која било 
друга намена. 
 
Организаторот го задржува правото учесникот кој не ги почитува правилата и условите за 
учество, трајно да го елиминира од наградната игра. 
 
 
 
 
 
Во Скопје, 16.02.2026 година 

Управител 
Горан Цветинов 


